
Lord Endryu, konfrans təşkilatçıları və azərbaycanlı ev sahiblərinə, ələlxüsus Cənab Rövnəq 

Abdullayevə, öz səmimi minnətdarlığımı bildirirəm. Bilirəm ki, cənab Abdullayev qısa 

müddətə iclası tərk edib; ancaq onun Azərbaycanda ən böyük futbol fanatı olduğunu güman 

edirəm. Səfir Ottinger də getdiyinə görə Azərbaycanın keçən gecə necə gözəl oyun oynadığını 

vurğulaya bilərəm. Almaniya böyük çətinliklə 3:1 hesabı ilə qələbə qazandı. Bu çox 

həyəcanverici idi və bizim alman dostlarımızın verdiyi asan qələbə proqnozu baş tutmadı. Bu 

münasibətlə də Azərbaycanı təbrik edirəm. Almaniyanı da təbrik edirəm.  

Əvvəlki illərdə keçirilən sessiyalarda bizim müzakirə etdiyimiz təməl ideyaların bugün reallığa 

çevrilməsi haqqında cənab Nazir Əliyevdən, Komissar Ottinger və Səfir Morninqstardan 

eşitmək çox xoşdu.  

I extend my sincere thanks to you, Sir Andrew, to the conference organizers, and to our 

Azerbaijani hosts – especially to Mr.  Rovnag Abdullayev.   I know he’s left for a bit, but he is 

perhaps Azerbaijan’s top football fan.  Now that Commissioner Oettinger has left, I can 

underscore what a great game Azerbaijan played last night. Germany squeezed a victory out 

three to one, but it was extremely exciting and predictions of a huge runaway by our German 

friends didn’t happen, so congratulations to Azerbaijan. And congratulations to Germany, too. 

İlk baxışdan, bu iki şəklin ortaq heç bir cəhəti yoxdur. Lakin ümid edirəm ki, öz təqdimatımın 

sonunda siz razılaşacaqsınız ki, Cənub Dəhlizinin nəzəriyyə hədlərini aşaraq real  sərmayə 

qərarlarına çevrildiyi bir vaxtda və Azərbaycan gələn yaz on minlərlə ziyarətçini Bakıya 

gətirəcək Avroviziya mahnı müsabiqəsinə hazırlanarkən öz üzərində milyonlarla avropalının 

stimul verən və maraq dolusu baxışlarını hiss etdiyi bir vaxtda, bu iki şəkil  birlikdə bizim hər 

birimiz üçün gələn ilin nece böyük əhəmiyyət kəsdiyinin təzahürüdür.  

Azərbaycanın 1994-cü ildə Qərb şirkətləri və hökumətləri ilə qurduğu əməkdaşlıq dünyanın bu 

yerində strateji xəritəni dəyişdirdi və böyük miqyaslı neft emalına səbəb olan və Atlantikanın 

hər iki tərəfində hökümət dairələrində Azərbaycanın əhəmiyyətini artıran emalın 

bölüşdürülməsi haqqında razılaşmalarla nəticələndi. 2006-cı ilin may ayında  Bakı-Tiflis-

Ceyhan neft kəmərinə ilkin neftin buraxılmasını əks etdirən soldakı şəkil bu fikri bir daha 

vurğulayır.   

Bu nəhəng layihələri həyata keçirən uğurlu ictimai-özəl əməkdaşlıqlar  Azərbaycanın 

Birləşmiş Ştatlarla strateji əməkdaşlığına və daha sonra onun Avropa Birliyinin Şərq 

Əməkdaşlığı proqramına daxil edilməsinə gətirib çıxardı. Birləşmiş Ştatlara gəldikdə isə son 

17 illik strateji əməkdaşlığımız  enerji sahəsini aşaraq daha geniş təhlükəsizlik, həmçinin  

daxili islahatlar sahələrinə qədər genişlənmişdir.  

Hər üç sahədə, enerji, təhlükəsizlik və daxili islahatlar, eyni səviyyədə təkamülü saxlamaq 

çətin ola bilər. Lakin strateji mənfəət bu sərmayəyə dəyir. Birgə işləyərək biz hər üç maraq 

dairəmizi inkişaf etdirə bilsək Azərbaycan  böyük əhəmiyyəti olan bu regionda stabillik 

mərkəzinə və ekstremist və avtoritar qütbləri arasında ictimai-siyasi inkişafın “üçüncü 

yolu”nun mövcud olduğunu sübüt edən bir ölkəyə çevrilə bilər. Öz qonşuları ilə sülh şəraitində 

yaşayan və qlobal bazarlara fəal şəkildə inteqrasiya edən dünyəvi, demokratik və çiçəklənən 

Azərbaycan öz qonşuluğundakı və digər islahatçılara güclü stimul verə bilər. Daha sonra qeyd 

edəcəyim kimi, Avroviziya 2012 müsabiqəsinə ev sahibliyi etmək perspektivi  bizim strateji 

maraqlarımızın hər üç sahəsində balanslaşdırılmış  inkişaf üçün mühüm katalizator rolunu 

oynaya bilər.  

1994-cü ildə Əsrin Müqaviləsi imzalanandan sonra “balans” Azərbaycanın xarici siyasətində 

mərkəzi qurucu prinsip olmuşdur. Sonrakı illərdə Bakı davamlı şəkildə öz neft və qaz emalı və 

ixracını, Birləşmiş Şatlar və Avropa ilə strateji əməkdaşlığı ilə Azərbaycanın müstəqilliyini 

təmin etməklə bərabər, öz yaxın qonşularından ikisi ilə nəzakəti saxlayan balanslaşdırılmış 

xarici siyasətə yönəltməyə çalışmışdır.   

Buna bənzər şəkildə, Birləşmiş Ştatlar və bizim avropalı müttəfiqlərimiz Azərbaycanla 

əməkdaşlığımızı enerji bazarlarında balans saxlamağın bir yolu kimi görmüşlər. Biz Cənub 

Dəhlizini dəstəkləyirik, çünki o, monopoliya qüvvələrinin deyil, bazarın təyin etdiyi qiymətdə 

təbii qazın Avropaya çatdırılmasını təmin edə bilər.  

Biz keçən il Azərbaycanın və Şah Dəniz konsortiumunun, öz beynəlxalq əməkdaşları ilə birgə, 

əldə etdiyi nailiyyətləri yüksək qiymətləndiririk. Qaz satışı haqqında müzakirələr ən yüksək 

həddə çatıb və konsortiumlar Avropaya transit sistemini inkişaf etdirmək üçün rəqabət 

aparırlar. Ümid edirik ki, II Şah Dəniz danışıqlarının yekunu tezliklə baş tutacaq. Biz həmçinin 

ümid edirik ki, Amerika şirkətləri  bu tarixi layihədə iştirak edəcəklər.  

Enerjidən başqa, Azərbaycan daha geniş təhlükəsizlik məsələlərində əsas balansı saxlamaqda 

mühüm rol oynayır.  

Əfqanıstanda bizim daşınma seçimimizdə balans saxlamaqda Azərbaycanın rolu önəmlidir, 

çünki o bizim transit həmkarlarımızın ədalətli olmasına səbəb olur və münasib qiymətə bizim 

əsas təchizat xətlərimizi açıq saxlayır. Bu sahədə Azərbaycanın necə vəfalı bir əməkdaş 

olduğunu lazımi səviyyədə ifadə etmək çətindir. 11 sentyabr 2011-ci il terror hücümlarından 

sonra 24 saat keçmədən Prezident Heydər Əliyev Əfqanistana uçan rəsmi ABŞ təyyarələrinin 

ölkənin hava ərazisindən məhdudiyyətsiz istifadəsinə icazə təklif etmişdi. O vaxtdan etibarən 

Əfqanıstanda olan hər bir ABŞ əsgəri Azərbaycan üzərindən uçub getmişdir. Bundan əlavə, 

ABŞ və müttəfiq qüvvələr üçün mühüm və artmaqda olan təchizat indi Şimal Bölgü Şəbəkəsi 

vasitəsilə Azərbaycandan keçib Əfqanıstana gedir. Faktiki olaraq, Pakistan marşrutu istisna 

olmaqla, Əfqanıstana gedən təchizatın təxminən yarısı Azərbaycandan keçir.  



Təhlükəsizlik məsələlərinin balanslaşdırılması məsələsində Azərbaycanın bizə münasibəti 

oxşardır. Azərbaycan terrorda şübhəli görünən şəxsləri tutmaqla və Birləşmiş Ştatlara və onun 

müttəfiqlərinə aid diplomatik və maliyyə obyektlərini himayə etməklə, terrorla mübarizədə 

həlledici əməkdaşlıq təmin etmişdir. Bu səbəbdən Azərbaycan da öz növbəsində öz milli 

təhlükəsizliyi üçün önəmli olan məsələlərdə bizdən eyni köməyi gözləyir.  

Ən əsası, Azərbaycan Dağlıq Qarabağ münaqişəsinin ədalətli və sülh yolu ilə həllində bizim 

köməyimizi gözləyir və bu köməyi alır. Iki həftə öncə Dovildə Böyük Səkkizliyin sammiti 

zamanı prezidentlər Obama, Sarkozi və Medvedev qeyd etdiyi kimi, ATƏT-in Minsk Qrupu 

çərçivəsində bizim birgə səylərimiz Azərbaycan və Ermənistanı münaqişənin son həllinin 

əsasını qoyacaq Təməl Prinsiplər haqqında razılaşmanı yekunlaşdırmalı olduqları bir mövqeyə 

gətirib çıxarıb. Baş Katib Klinton keçən cümə Vaşinqtonda Xarici İşlər Naziri cənab 

Məmmədyarova bu mesajı çatdırmışdır və tərəflərə bu Təməl Prinsipləri tamamlamağa və 

yekun sülh müqaviləsinə doğru irəliləməyə yardım göstərmək üçün ən yüksək səviyyələrdə və 

ATƏT-in Minsk Qrupunda intensiv cəhdlərimizi davam etdirdiyimizi vurğulamışdır. 

Ən sonda, bildirmək istərdim ki, balans uzun müddətli sabitlik üçün labüd olan daxili 

islahatların inkişaf etdirilməsində də böyük rol oynayır. Azərbaycanın 1990-cı illərdəki çətin 

günləri ilə müqayisədə Azərbaycan yoxsulluğun azaldılması (Dünya Bankının verdiyi 

məlumata əsasən, 2003-cü ildə 49%dən  2009-cu ildə 9,1%-ə qədər), ölkə miqyasında yeni yol 

və informasiya infrastrukturlarının tikilməsi, bu şəhərlərin abadlaşdırılması və hal-hazırda 

iqtisadi inkişafın, ələlxüsus kənd təsərrüfatı, informasiya texnologiyaları və turizm 

istiqamətində, çox şaxələndirilməsi sahələrində böyük irəliləyiş əldə etmişdir.  İqtisadi 

inkişafın çoxşaxəli iqtisadi sektorlar arasında tarazlaşdırılması şüarlar səviyyəsindən çıxıb artıq 

reallığa çevrilməyə başlayır. Azərbaycanda son aylarda etdiyim səfərlərdə bunu öz gözlərimlə 

müşahidə etmişəm.   

Azərbaycan iqtisadiyyatının dinamikasının genişlənməsi ölkənin gənc və təhsilli insanlarını da 

ruhlandırıb. Bu otaqda təmsil olunan təşkilatların yaratdığı nəhəng maliyyə imkanları 

sayəsində ambisiyalı azərbaycanlılar artıq nail oluna biləcək professional və social məqsədləri 

gözə alırlar. Bunun nəticəsində də Azərbaycan müəyyən sosial sabitlik vəziyyətindədir və 

bununla çevrilişlər yaşayan Orta Şərq və Şimali Afrikadan fərqlənir. Sadə şəkildə desək 

Azərbaycan stabil bir ölkədir.  

Eyni zamanda, azərbaycanlı gənclər gələcək illərdə öz ilkin məqsədlərinə nail olduqdan sonra 

iqtisadiyyatın və siyasətin elit səviyyədə təsir edici amilinə doğru iləriləməyə çalışacaqlar. 

Onlar bu optimist düşüncə və uzaqgörmə qabiliyyəti ilə gələcəkdə öz millətlərinin taleyində 

söz sahibi olmaq istəyəcəklər. Bu səbəbdən əsas sual odur ki, iqtisadi və siyasi güc 

Azərbaycanın ən dinamik vətəndaşlarını qane etmək üçün kifayət qədər geniş və 

balanslaşdırılmış ola biləcəkmi. 

Xoşbəxtlikdən, Cənab Prezident Əliyev daha nəzərəçarpan daxili islahatlar vasitəsilə iqtisadi 

və siyasi gücdə daha çox balans yaratmaq ehtyacının olmasını tanıdığını qeyd etmişdir. Yanvar 

ayının sonarında o, korrupsiyaya qarşı mübarizə elan etdi ki, Azərbaycanda bundan əvvəl belə 

hal müşahidə olunmamışdı. Bu, Azərbaycan vətəndaşlarına hökumətin onlara zülm etmək üçün 

deyil, yardım etəmək üçün mövcud olduğunu göstərmək məqsədini daşıyır. Bu korrupsiyaya 

qarşı mübarizə kompaniyası son illərdə baş verən bir sıra iqtisadi islahatları tamamlayır. 

Mərkəzi Bankın pul siyasəti və Maliyyə Nazirliyi və Azərbaycanın Dövlət Neft Fondunun 

müdrik yerli və xarici sərmayələri “Holland Xəstəliyi”ndən boyun qaçırmağa kömək oldu. 

Eyni zamanda, digər gənc və səriştəli islahatçılar Azərbaycanı terror maliyyələşməsi və çirkin 

pulların yuyulmasına qarşı mübarizədə əsas əməkdaş olaraq seçirlər. On iki gün əvvəl 2007-ci 



ildən həbsdə olan jurnalist Eynulla Fətullayevin azad edilməsi insan haqlarına hörmətin 

gücləndirilməsində və ümidvarıq ki, daha dərin demokratik islahatların əsasının qoyulmasında 

mühüm addım idi.  

Vacibdir ki, Azərbaycan bu inkişafı qorusun və sürətləndirsin. Bu otaqda heç kəs inqilab 

istəmir. Lakin əksəriyyət dəyişikliklərə və demokratik və iqtisadi islahatların dərinləşməsinə 

olan ehtiyacı duyur. Hər kəs Azərbaycanın hər gün bizim sərayələrimizi himayə edəcək, daha 

geniş və dərin iqtisadi inkişafa təkan verəcək, siyasi azadlıqları inkişaf etdirəcək və bununla da 

uzun-müddətli stabilliyin əsasını qoyacaq məqsədəyönlü islahatlar üzərində səylə çalışmasını 

istəyir.  

Məhz burda Avroviziya 2012-nin yeri görünür. Üzümüzə gələn il 100 milyon avropalının gözü 

Azərbaycanın üzərində olacaq. İllərlə azərbaycanlılar avropalıların onlara kifayət qədər diqqət 

ayırmadıqlarından vəAzərbaycanla öz bərabəri kimi rəftar etmədiklərindən gileylənirdilər. Bu 

artıqdəyişdi. Avroviziya 2011 müsabiqəsində Avropa Azərbaycanı “Azərbaycan, səni eşidirik, 

səni görürük, səndən xoşumuz gəlir. Sən Avropanın bir hissəsisən” deyərək həmişəkindən daha 

isti və daha güclü qarşıladı. 

Azərbaycan indi Avropanın böyük səhnəsində bir millət kimi çıxışa hazırlaşarkən təəssürat 

yaratmaq arzusu içindədir. Azərbaycan geniş Avropa ailəsinin bir üzvü kimi qəbul olunmaq 

kimi qızıl fürsəti əldən vermək istəmir 

Əlçatan olan bu milli ambisiya cəmiyyətdə elə bir müsbət enerji yaratdı ki, mən Azərbaycanla 

işlədiyim 14 il ərzində belə bir şey hiss etməmişdim. Nə qədər qəribə səslənsə də Bakıda 

Avroviziya 2012 müsabiqəsinin perspektivi məqsədəuyğun islahatlar və regional sülhə 

çağırışda bizim BTC layihəsində uğurumuzdan, Cənub Dəhlizi üçün davamlı səylərimizdən və 

ya Avro-Atlantik qurumlara daha dərin inteqrasiya perspektivindən daha çox iş görə bilər. 

Əlbəttə ki, bu heç də o demək deyil ki, Bakı öz milli maraqlarının müdafiəsinə, istər Cənub 

Dəhlizi haqqında danışıqlara, istərsə də Dağlıq Qarabağ münaqişəsinin sülh yolu ilə 

tənzimlənməsinə, daha yumşaq yanaşacaq. Lakin inanıram ki, Avroviziya 2012 o demekdir ki, 

bizim azərbaycanlı dostlarımız və əməkdaşlarımız strateji cəhəddən əhəmiyyətli olan bu 

regionda sülh, insan haqları, demokratik azadlıq və stabilliyi təmin etmək üçün lazım olan 

addımlarla bağlı bizim xoş niyyətlə edilən davamlı tövsiyə və məsləhətlərimizi daha yaxşı 

qəbul edəcəklər. 

